BEROERTE
Geen groter realiteit

van kleur en klank en lig

soos 'n kristal in ewigheid

skitterend, jy, mens wat lag !

Geen  groter wonder

dat die hele jy van nou en hier

nie ooit kan lewe sonder

die lagie dun soos papier

Jare se beelde bou

van reuk en kleur en klank

lê sorgvuldig toegevou

in jou geheuebank .

Tot eendag gans onverwag

die sagte weefsel skeur en bloei

en soos die ligglans telkens snags

jou lewe uit jou lede vloei.

Die lewe is nes 'n damp

Geheue gewis bring jou vrees

soos 'n kind sonder 'n lamp

watter mens sal jy dan wees ?

Hoe geweldig dat die hele jy

met alles wat in jou wese is

In so 'n brose huisie bly

'n liggie wat so maklik blus !

